
A2r 

                                                                               3 

Vorred ʒum Chriſtli⸗ 

chen Leſer. 

HJe haſtu ʒu ſehen/ lieber Leſer/ 

Chriſtliche vnd andechtige erma⸗ 

nung von der vermeidung des greu⸗ 

lichen laſters der Trunkenhait/ aus 

den buͤchern des hailigen lerers S. Augu⸗ 

ſtins/ wie ainichen ʒuſatʒ/ ausgeʒogen/ vnd 

meniglichen ʒu nutʒ/ ſo dieſem laſter vnter⸗ 

worfen vnd verwant/ fuͦrgeſtellet/ die groͤſſe 

ſolcher ſuͤnden ʒu erkennen: damit ſie durch 

aines ſolchen hailſamen lerers getrewe vnd 

ernſtliche ermanung/ ʒuͤ beſſerung jhres le⸗ 

bens moͤgen verurſacht werden.   Dan/ wo 

ſie die lenge in ſo vnfletigem weſen vnd le⸗ 

ben/ mit dem uͤberſchwentlichen ʒuſauffen/ 

verharren woͤllen/ werden ſie gewislich leib 

vnd ſeel mit ainander verderben. 

Derhalben ſo laſſet vns/ dieweil wir 

noch ʒeit haben/ durch rechtſchaffene buſſe/ 

der barmhertʒikait Gottes vnſere ʒuflucht 

                                   A     ij                 nemen/ 

A2v 

4                            Vorred. 

nemen/ vnd ſeinen billichen ʒorn uͤber vns 

mit almuͦſen/ nuchterhait/ vnd dem gebett 

abbitten: darmit wir nicht durch das ſtreng 

vrtail des lebendigen waren Gottes/ mit 

vngnaden vnd ewiglich geſtraffet werden. 

Darfuͤr vns dan durch ſeine Goͤtliche guͤte/ 

gnade/ vnd barmhertʒikait/ gnediglich be⸗ 

huͤten woͤlle vnſer HERR vnd erloͤſer 

Jeſus Chriſtus: dem ſei mit Got dem 

Vater vnd dem hailigen Gaiſt lob/ 

ehr vnd preis/ von ewigkait 

ʒuͤ ewigkait. Amen. 

